
 

Հավելված 1 
 

Հաստատված է   
Հայաստանի Հանրապետության  

Արագածոտն մարզի Աշտարակ համայնքի ավագանու 
2022 թվականի  դեկտեմբերի 28-ի N 199-Ա որոշմամբ 

 
 

Կ Ա Ր Գ 
 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԱՐԱԳԱԾՈՏՆ ՄԱՐԶԻ ԱՇՏԱՐԱԿ ՀԱՄԱՅՆՔԻ  
ԱՂԲԱՀԱՆՈՒԹՅԱՆ ԻՐԱԿԱՆԱՑՄԱՆ 

 
I.Ընդհանուր դրույթներ 

 
 1.Սույն կարգը կարգավորում է համայնքի տարածքում աղբահանության 

կազմակերպման հետ կապված հարաբերությունները: 
2.Սույն կարգի գործողությունը տարածվում է համայնքի ղեկավարի, ավագանու, 

աղբահանության կազմակերպման պատասխանատուների, համայնքի վարչական 
տարածքում գործող իրավաբանական և ֆիզիկական անձանց, համայնքում հիմնական և 
ժամանակավոր բնակվողների, աղբահանության ծառայություն մատուցող անձանց վրա: 

3.Աղբահանությունը՝ բնակավայրում գոյացող աղբի հավաքման, պահման, 
փոխադրման և աղբավայրում տեղադրման գործողությունների ամբողջականությունն է: 
Այն պարտադիր և պարբերաբար իրականացվող աշխատանք է՝ օրենսդրությամբ 
սահմանված սանիտարահիգիենիկ կանոնների և նորմերի պահպանմամբ: Աղբի 
հավաքման, պահման, փոխադրման և աղբավայրերի շահագործման հսկողությունն 
իրականացնում է համայնքի ղեկավարը: 
 

II. Աղբի հավաքմանը, պահմանը, փոխադրմանը և տեղադրմանը ներկայացվող 
պահանջներ 

 
4.Կենցաղային աղբը հավաքվում և պահվում է համայնքի ընդհանուր օգտագործման 

տարածքների՝ այդ նպատակով հատուկ սահմանված կամ նախատեսված տեղերում և 
համայնքի տրամադրած տարողություններում՝ աղբամաններում կամ աղբարկղերում: 

5.Ոչ կենցաղային և խոշոր եզրաչափերի աղբը հավաքվում և պահվում է 
աղբահանության վճար վճարողների ձեռք բերած աղբամաններում կամ կոնտեիներներում 
կամ աղբահանության վճար վճարողի նախատեսած՝ իրեն պատկանող համապատասխան 
տարածքում, եթե համայնքի ավագանին այլ բան չի սահմանել: Վճարողների պահանջով 
համայնքը աղբամանները կարող է տրամադրել վարձակալության հիմունքներով 

6. Կրպակներում առևտուր իրականացնող սուբյեկտները իրենց հարակից 
տարածքները պահում են պատշաճ սանիտարական վիճակում, որտեղ չեն 
պահեստավորում ապրանքներ, տարաներ կամ ավելորդ իրեր, սպառման թափոններ և 
շինարարական աշխատանքների ընթացքում առաջացող թափոններ: 

7.Աղբի փոխադրումը իրականացնում են մասնագիտացված կազմակերպությունները՝ 
<<Աշտարակի աղբահանություն և սանիտարական մաքրում >> համայնքային հիմնարկը 
համաձայն աղբահանության կարգի: Աղբի փոխադրումը պետք է  կազմակերպվի 



աղբատար փոխադրամիջոցներով: Աղբի փոխադրումը աղբարկղերից և աղբամաններից 
պետք է իրականացնել մինչև դրանց ամբողջությամբ լցվելը: Աղբարկղերից և 
աղբամաններից աղբի հեռացնելու ժամանակ աղբահանությունը իրականացնող 
կազմակերպության կողմից մաքրվում և տեղափոխվում է աղբարկղերի հարակից 
տարածքի աղբը:Աղբահանության ժամանակ տեղափոխվում են նաև աղբակույտերը և 
տերևակույտերը: 

8. Աղբը տեղադրվում է համապատասխան գործունեություն ծավալող 
կազակերպության աղբավայրում:  

9.Արգելվում է՝ 
1) աղբի պահելը և թափելը դրա համար չնախատեսված կամ չսահմանված 

վայրերում 
2) աղբի տեղադրումը դրա համար չնախատեսված վայրերում 
3) սպառման թափոնների այրումը 
4) աղբի համար սահմանված վայրերում  տեղադրելու  անօգտագործելի  բժշկական  

նյութեր, դեղորայք, դեղահաբեր,կաուստիկ թթուներ, ներկանյութեր, մեքենայի 
յուղեր, ցանկացած տեսակի հեղուկներ,պայթուցիկ նյութեր,ասբեստ կամ 
նմանատիպ այլվտանգավոր նյութեր և թափոններ 

5) աղբի համար նախատեսված վայրերում սատկած կենդանիների մարմինների 
տեղադրումը: 

10.Աղբատար փոխադրամիջոցների թափքերը ախտահանվում են աղբաթափման 
վայրում` աղբահանությունը իրականացնող կազմակերպության կողմից ամիսը 7 անգամ:  

11.Աղբահանությունը իրականացնող կազմակերպությունը օրենքով սահմանված 
կարգով պատասխանատվություն է կրում իր պարտավորությունների չկատարման կամ ոչ 
պատշաճ կատարման համար: 

 Աղբահանությունը իրականացնող կազմակերպության պարտավորությունների 
կատարման նկատմամբ վերահսկողությունն իրականացնում է համայնքի ղեկավարը կամ 
նրա լիազորած անձը (մարմինը): 

12. Կատարվել են կենցաղային աղբի  մեջ պարունակվող հիմնական նյութերի 
ծավալների փաստացի չափում, որի արդյունքում ստացված տվյալների հիման վրա 
հաշվարկվել են նյութերի խտությունները և կատարվել  է Աշտարակ համայնքի տարածքում 
առաջացող աղբի մոտավոր հաշվարկ:  

13. Աշտարակ համայնքի վարչական տարածքից կենցաղային աղբի աղբահանությունը 
պետք է կատարվի համայնքի տարածքում տեղադրված աղբարկղերից, անհատական 
բնակելի տներից, բազմաբնակարան բնակելի շենքերից, հասարակական նշանակության 
և արտադրական կառույցներից: 

14. Աղբահանություն իրականացնող կազմակերպության համար սահմանվում է 6-օրյա  
աշխատանքային գրաֆիկ: 

 Աղբամանները և աղբարկղերը պետք է ենթարկվեն ախտահանման ամիսը 2 անգամ 
աղբահանություն իրականացնող կազմակերպության կողմից: 

       

Աղբահանությունը կատարվում է համաձայն սահմանված գրաֆիկի. 
 
 
 



Հավելված 2 
 

Հաստատված է   
Հայաստանի Հանրապետության  

Արագածոտն մարզի Աշտարակ համայնքի ավագանու 
2022 թվականի  դեկտեմբերի 28-ի N 199-Ա որոշմամբ 

 
 

Կ Ա Ր Գ 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԱՐԱԳԱԾՈՏՆ ՄԱՐԶԻ ԱՇՏԱՐԱԿ ՀԱՄԱՅՆՔԻ 
ՎԱՐՉԱԿԱՆ ՏԱՐԱԾՔԻՑ ՈՉ ԿԵՆՑԱՂԱՅԻՆ ԵՎ ԽՈՇՈՐ ԵԶՐԱՉԱՓԵՐԻ ԱՂԲԻ 

ՀԱՎԱՔՄԱՆ ԵՎ ՏԵՂԱՓՈԽՄԱՆ ԹՈՒՅԼՏՎՈՒԹՅԱՆ                                             
ՏՐԱՄԱԴՐՄԱՆ ՊԱՅՄԱՆՆԵՐԻ  

 

 Սույն կարգով սահմանվում է՝ 
 

1. Աշտարակ համայնքի տարածքում ոչ կենցաղային և խոշոր եզրաչափերի աղբի 
հավաքման և փոխադրման թույլտվություն տալու կարգը:  

2. Թույլտվությունը տրվում է համայնքի ղեկավարի կողմից: Թույլտվությունը կարող է 
տրվել ֆիզիկական կամ իրավաբանական անձին, անհատ ձեռնարկատերերին, 
շինարարական և խոշոր եզրաչափերի աղբի աղբահանության վճար վճարողներին՝ աղբն 
ինքնուրույն հավաքելու և փոխադրելու համար: Թույլտվություն ստանալու համար 
իրավաբանական անձը կամ անհատ ձեռնարկատերը համայնքի ղեկավարին է 
ներկայացնում հայտ:  

3. Թույլտվություն տալու մասին հայտի բավարարումը ձևակերպվում է համայնքի 
ղեկավարի կողմից տրվող համապատասխան փաստաթղթի հիման վրա: Թույլտվություն 
տալու համար հայտատուից գանձվում է տեղական տուրք՝ համաձայն ավագանու կողմից 
սահմանված տեղական տուրքերի և վճարների դրույքաչափին և <<Տեղական տուրքերի և 
վճարների մասին>> ՀՀ օրենքին համապատասխան: Տեղական տուրքի վճարումն 
հավաստող անդորրագրի և հայտի ստանալուն հաջորդող 5 օրվա ընթացքում 
հաստատված թույլտվությունը հանձնվում է հայտատուին:  

4. Թույլտվության ստանալու մասին հայտը մերժվում է, եթե հայտատուի 
ներկայացրած փաստաթղթերը թերի են, չեն համապատասխանում ավագանու կողմից 
հաստատաված պայմաններին: Հայտը մերժելու դեպքում պետք է հստակ նշվեն մերժման 
պատճառներն ու իրավական հիմքերը: Թույլտվությունը չի կարող հայտատուի կողմից 
փոխանցվել այլ անձի կամ օգտագործվել այլ անձի կողմից: 

 
 

 
 

ԱՇԽԱՏԱԿԱԶՄԻ ՔԱՐՏՈՒՂԱՐ`            Ս. Ս Ա Հ Ա Կ Յ Ա Ն 

Հաստատված է   
Հայաստանի Հանրապետության  

Կ Ա Ր Գ 
 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԱՐԱԳԱԾՈՏՆ ՄԱՐԶԻ ԱՇՏԱՐԱԿ ՀԱՄԱՅՆՔՈՒՄ 
ԱՂԲԱՀԱՆՈՒԹՅԱՆ ՎՃԱՐ ՎՃԱՐՈՂՆԵՐԻ ՀԱՇՎԱՌՄԱՆ, ԱՂԲԱՀԱՆՈՒԹՅԱՆ 

ՎՃԱՐԻ ՀԱՇՎԱՐԿՄԱՆ ԵՎ ԳԱՆՁՄԱՆ 
 

I. Ընդհանուր դրույթներ 
 

1. Սույն կարգով (այսուհետ` կարգ) կարգավորվում են Աշտարակ համայնքում 
աղբահանության վճար վճարողների հաշվառման, աղբահանության վճարի հաշվարկման, 
հետ կապված հարաբերությունները: 

2. Աղբահանության վճարի հաշվարկման հիմք է հանդիսանում «Աղբահանության և 
սանիտարական մաքրման մասին» Հայաստանի Հանրապետության օրենքին 
համապատասխան՝ աղբահանության վճարի դրույքաչափերը սահմանելու մասին 
Աշտարակ համայնքի ավագանու որոշումը: 

3. Սույն կարգով չեն կարգավորվում «Աղբահանության և սանիտարական մաքրման 
մասին» Հայաստանի Հանրապետության օրենքի 8-րդ հոդվածով և «Տեղական տուրքերի և 
վճարների մասին» Հայաստանի Հանրապետության օրենքի 8-րդ հոդվածի 1-ին մասի 8-րդ 
կետով սահմանված շինարարական և խոշոր եզրաչափի աղբի հավաքման և փոխադրման 
թույլտվություններ տալու հետ կապված հարաբերությունները:  

 
II. Աղբահանության վճար վճարողների և նրանց շարժի հաշվառումը 

 

4. Աշտարակ համայնքում աղբահանության վճար վճարողներ են համայնքի վարչական 
տարածքում անշարժ գույքի, այդ թվում` բնակելի շինության սեփականատեր համարվող 
կամ որևէ այլ իրավունքով այդ գույքը տիրապետող կամ օգտագործող ֆիզիկական 
անձինք (ներառյալ` անհատ ձեռնարկատերը և արտոնագրային վճար վճարողը), 
իրավաբանական անձինք, հիմնարկները, պետական և տեղական ինքնակառավարման 
մարմինները, իսկ պետական կամ համայնքային սեփականություն համարվող անշարժ 
գույքը վարձակալության կամ անհատույց օգտագործման հիմքով քաղաքացու կամ 
իրավաբանական անձի կողմից տիրապետման դեպքում` վարձակալը, անհատույց 
օգտագործողը: 

5. Աղբահանության վճար վճարողների հաշվառումը, աղբահանության վճարը 
հաշվարկելը  իրականացնում է «Աշտարակի աղբահանություն և  սանիտարական 
մաքրում» համայնքային հիմնարկը:  



6. Աղբահանության վճար վճարողների հաշվառումն իրականացվում է վճարողների 
համակարգչային ծրագրով։ 

7. Աշտարակ համայնքում աղբահանության վճարների հաշվարկումը կատարվում է 
համայնքի ավագանու կողմից սահմանված վճարի դրույքաչափերին համապատասխան: 

8. Աղբահանության վճար վճարողների հաշվառման, ինչպես նաև այդ վճարի 
գանձման կարգի պահպանման նկատմամբ հսկողությունն իրականացնում է Աշտարակ 
համայնքի ղեկավարը կամ վերջինիս կողմից լիազորված անձը: 

 
 

III. Աղբահանության վճարի հաշվարկը 
 

9. Աղբահանության վճարի հաշվարկը կատարվում է ելնելով շենքի կամ շինության 
գործառնական նշանակությունից, ընդ որում` 

1) բնակելի նշանակության շենքերի կամ շինությունների համար՝ փաստացի բնակվող 
անձանց քանակով, 

2) այլ շենքերի կամ շինությունների համար՝ ըստ շինության ընդհանուր մակերեսի` 
Աշտարակ համայնքի ավագանու կողմից սահմանված դրույքաչափերի սահմաններում: 

 

IV. Աղբահանության վճարի հաշվարկումը և գանձումը 
 

10. Աղբահանության վճարի հաշվարկումը իրականացվում են «Աշտարակի 
աղբահանություն և  սանիտարական մաքրում» համայնքային հիմնարկը:  

11. Աղբահանության վճարումները կատարվում են անկանխիկ եղանակով համայնքի 
համապատասխան գանձապետական հաշվին։ 

 

V. Աղբահանության վճարի հաշվարկման և վճարման ժամկետները 
12. Աղբահանության վճարի հաշվարկման հաշվետու ժամանակահատված է 

համարվում օրացուցային ամիսը, իսկ վճարման ժամկետը յուրաքանչյուր ամսվա համար` 
տվյալ ամսվան հաջորդող ամսվա 15-ը ներառյալ: 

 
 
 
 
 
 

ԱՇԽԱՏԱԿԱԶՄԻ ՔԱՐՏՈՒՂԱՐ`            Ս. Ս Ա Հ Ա Կ Յ Ա Ն 

 
 
 
 
 
 
 
 

 
 
 
 
 
 



 

Հավելված 4 
 

Հաստատված է   

Կ Ա Ր Գ 
 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԱՐԱԳԱԾՈՏՆ ՄԱՐԶԻ ԱՇՏԱՐԱԿ ՀԱՄԱՅՆՔԻ 
ՍԱՆԻՏԱՐԱԿԱՆ ՄԱՔՐՄԱՆ  

 

1. Աշտարակ համայնքում սանիտարական մաքրումը ներառում է ընդհանուր 
օգտագործման տարածքների (փողոցների, այգիների, պուրակների, հրապարակների, 
բակերի, մայթերի, կամուրջների, սիզամարգերի և ընդհանուր օգտագործման այլ 
տարածքների) մաքրումը աղբից, տերևակույտերից, փոշուց, կենդանիների դիակներից և 
փողոցների երթևեկելի մասերի ջրում-լվացումը, փողոցների, կամուրջների և մայթերի` 
ձյունից և սառույցից մաքրումը, համայնքի ընդհանուր օգտագործման համար տեղադրված 
աղբամանների սպասարկումը: 

2. Սանիտարական մաքրման աշխատանքները, կապված տարվա եղանակների հետ, 
իրենց բնույթով և խնդիրներով տարբեր են, այն սահմանափակվում է ամառային և 
ձմեռային մաքրմամբ: 

2.1. Ամառային մաքրում.  Այն իր մեջ ընդգրկում է մաքրման ձեռքի աշխատանքի և 
մեքենայացված մաքրման տեխնոլոգիաները: 

Հավաքարարների միջոցով իրականացվող մաքրման ձեռքի աշխատանքի հիմնական 
նպատակն է սահմանված նորմերին համապատասխան ապահովելու ընդհանուր 
օգտագործման տարածքներից աղբից, տերևակույտերից, փոշուց, կենդանիների 
դիակներից մաքրումը և փողոցների երթևեկելի մասերի ջրում-լվացումը` բարելավելու 
միկրոկլիման և նվազեցնել օդի աղտոտվածության աստիճանը:  

Հավաքարարները մաքրվող տարածքներից աղբը հավաքում են փողոցներում 
տեղադրված աղբարկղերում, կամ այդ նպատակի համար հատկացված տեղերում` 
կույտերով:  

Սիզամարգերից մաքրումը կատարվում է ձեռքով մաքրման միջոցով:  
Մեքենայացված մաքրման խնդիրն է ապահովել փողոցներից աղբի հեռացումը, 

փոսերի մաքրումը և փողոցների երթևեկելի մասի լվացումը (ջրումը) հատուկ մեքենայի 
միջոցով:  

2.2. Ձմեռային մաքրում. Այն իր մեջ ընդգրկում է, փողոցների, մայթերի, 
հրապարակների մաքրումը ձյունից, պայքար մայթերի սառցակալման դեմ, 
սառցակույտերի մաքրումը և հեռացումը: Բացի ձյունից, ձմեռային մաքրման դեպքում 
ապահովում է փողոցների, մայթերի ու հրապարակների մաքրումը (աղբի մաքրումը և 
հավաքումը) ձնատեղումների միջև ընկած ժամանակաշրջանում: 

3. Սանիտարական մաքրում իրականացնող կազմակերպության համար սահմանվում է            
6-օրյա  աշխատանքային գրաֆիկ: 

4. Աշտարակ համայնքում սանիտարական մաքրումն իրականացվում է հաստատված 
գրաֆիկով.  


